Հիմնավորում

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ «ՀԱՆՐԱՊԵՏԱԿԱՆ ԱՆՁԱՎԱԲՈՒԺԱԿԱՆ ԿԵՆՏՐՈՆ»  ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԲԱԺՆԵՏՈՄՍԵՐԸ ՄԱՍՆԱՎՈՐԵՑՆԵԼՈՒ ՄԱՍԻՆ»
ՀՀ կառավարության որոշման ընդունման անհրաժեշտության մասին

	1.
	Անհրաժեշտությունը

	
	«Հայաստանի Հանրապետության առողջապահության նախարարության «Հանրապետական անձավաբուժական կենտրոն» ՓԲԸ-ն ընդգրկված է «Պետական գույքի մասնավորեցման 2017-2020թթ. ծրագրի մասին» ՀՀ օրենքի ցանկերում և ենթակա է մասնավորեցման: Ընկերության 100% պետական սեփականություն հանդիսացող բաժնետոմսերի տնօրինման լիազորությունը վերապահված է Պետական գույքի կառավարման կոմիտեին:

	2.
	Ընթացիկ իրավիճակը և խնդիրները

	
	Ըստ կանոնադրության Ընկերության գործունեության հիմնական տեսակն է առողջապահական գործունեություն, բուժօգնություն և սպասարկում:
Անձավաբուժության բուժական և վերականգնողական բարձր արդյունավետությունն ապացուցված է բրոնխիալ ասթմայով և այլ ալերգիկ հիվանդություններով տառապող  հազարավոր հիվանդների ապաքինմամբ: Անձավաբուժական մեթոդը չի առաջացնում ոչ մի տեսակի բարդություններ և թույլ է տալիս նվազեցնել օգտագործվող դեղամիջոցների դեղաչափերը՝ առանց վիճակի ծանրացման: «Հանրապետական անձավաբուժական կենտրոն» ՓԲԸ-ն այսօր իր գործունեությունը իրականացնում է միայն վճարովի ծառայությունների հաշվին: Ընկերության անձավաբուժական ծառայությունը մատուցվում է հիվանդներին 235մ խորության վրա՝ բնական քարաղի փորվածքներում, ՀՀ կառավարության 1994 թվականի թիվ 179 որոշմամբ ՀՀ պարենի և մթերումների նախարարության աղի հանքի կոմբինատի հաշվեկշռից ՀՀ առողջապահության նախարարության հաշվեկշիռ հանձնված տարածքում։  Անձավաբուժական կենտրոնը տեղակայաված է 4000քմ ստորգետնյա բաժանմունքում, որտեղ առկա են հիվանդասենյակներ, ճեմասրահներ, հիվնանդների առանձնասենյակներ, սանհանգույց և այլ օժանդակ սենյակներ։ Ընկերությունը հանդիսանում է իր գործունեության առանձնահատկություններով միակը Հայաստանի Հանրապետության ամբողջ տարածքում և կարողանում է սպասարկել թվով 60/վաթսուն/ հիվանդի միաժամանակ:
Ընկերությունն ունի 2 աշխատակից: Հիվանդների առկայության դեպքում քաղ. իրավական  պայմանագրային  հիմունքներով աշխատանքի է ընդունվում  անհրաժեշտ բժշկական անձնակազմ։ 
Ընկերությունն իր գործունեությունն իրականացնում է ք. Երևան, Հ. Աճառյան փողոց 2-րդ փակուղի 4/2 հասցեում («Ավանի աղի կոմբինատ» ՓԲԸ-ի տարածքում)։
Ընկերության բաժնետոմսերը ներկայացվում է աճուրդի։ 

	3.
	Տվյալ բնագավառում իրականացվող քաղաքականությունը 

	
	Մասնավորեցման ծրագրի կատարման ապահովում

	4.
	Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	[bookmark: _GoBack]««Հայաստանի Հանրապետության առողջապահության նախարարության «Հանրապետական անձավաբուժական կենտրոն» փակ բաժնետիրական ընկերության պետական սեփականություն հանդիսացող բաժնետոմսերը մասնավորեցնելու մասին» Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական և ՏԻՄ բյուջեներում եկամուտների ավելացում: Նախագծի համաձայն՝ «Հայաստանի Հանրապետության առողջապահության նախարարության «Հանրապետական անձավաբուժական կենտրոն» ՓԲԸ-ի բաժնետոմսերի վաճառքի գնի 70 տոկոս պետք է ուղղվի ՀՀ պետական բյուջե, իսկ 30 տոկոսը՝ համապատասխան համայնքի ֆոնդային բյուջե, ըստ գույքի գտնվելու վայրի:

	5.
	Կարգավորման նպատակը և բնույթը 

	
	Ընկերության մասնավորեցման ճանապարհով նպաստել ընկերության արդյունավետ գործունեության ապահովմանը, ազգաբնակչությանը որակյալ առողջապահական ծառայությունների մատուցմանը:

	6.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Պետական գույքի կառավարման կոմիտեի կողմից: 


	7.
	Ակնկալվող արդյունքը

	
	Ընկերության բաժնետոմսերի մասնավորեցման արդյունքում պետական բյուջեի մուտքերի ավելացում, ներդրումների իրականացման արդյունքում ընկերության զարգացում և արդյունավետության բարձրացում:

	8.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և /կամ այլ ռազմավարություններ

	
	Նախագիծը բխում է  ՀՀ կառավարության 01.04.2021թ. «Պետական գույքի կառավարման 2021-2023թթ. ծրագիրը հաստատելու մասին» թիվ 458-Լ որոշումից։ Նպատակն է՝
1. գույքի արդյունավետ կառավարումը,
2. պետական գույքի մասնավորեցման շնորհիվ ՀՀ պետական և համայնքային բյուջեների եկամուտների ավելացումը և գույքի հանրային օգտակարության բարձրացումը,
3. պետական գույքի կառավարման ոլորտում պետություն-մասնավոր հատված փոխշահավետ գործընկերության համար անհրաժեշտ պայմանների ստեղծումը և համագործակցությունը,
4. պետական գույքի արդյունավետ օգտագործման ճանապարհով տնտեսության իրական հատվածում ներդրումների ներգրավման ապահովումը։




